
Shivalingarchanaphalam

ಶಿವಲಿಂಗಾರ್ಚನಫಲಂ

(ಶಿವರಹಸ್ಯಾಂತರ್ಗತೇ ಮಹಾದೇವಾಖ್ಯೇ)
- ಶಿವಗೌರೀಸಂವಾದೇ -

ಈಶ್ವರ ಉವಾಚ .

ಕಾ ವಿವಕ್ಷಾಸ್ತಿ ತೇ ಸುಭ್ರು ನಿಃಶಂಕಂ ಮೇ ವದಾಗ್ರತಃ .. 32..
ತ್ವಂ ಮೇ ಶಕ್ತಿಃ ಪರಾ ದೇವೀ ತ್ವಯಾಹಂ ಶಕ್ತಿಮಾನ್ ಶಿವೇ .

ತ್ವತ್ತೇಜಸಾ ಜಗದ್ವ್ಯಾಪ್ತಂ ಸದೇವಾಸುರಮಾನುಷಂ .. 33..

ರಹಸ್ಯಂ ವಾ ಪ್ರಕಾಶಂ ವಾ ವದಾಮಿ ಪ್ರಮುದೇ ತ್ವಯಿ .

ತ್ವಂ ಮೇ ಶರೀರಾಧಿಕೃತಾ ವದ ಮೇ ತಂ ಹೃದಿ ಸ್ಥಿತಂ .. 34..

ಕುಮಾರ ಉವಾಚ .

ಇತಿ ಶಂಭೋರ್ವಚಃ ಶ್ರುತ್ವಾ ಗಿರಿಜಾ ಹರ್ಷನಿರ್ಭರಾ .

ಸಮುಹ್ಯದಶ್ರುಪುಲಕಾ ಪ್ರಾಹ ಕಾಮಾರಿಮೀಶ್ವರೀ .. 35..

ಗಿರಿಜಾ ಉವಾಚ .

ದೇವ ದೇವ ಮಹಾದೇವ ಶರಣಾಗತವತ್ಸಲ .

ಸ್ವಾನಂದರಾಶಿವಾರಾಶೇ ಕೃಪಾರಾಶೇ ಮಹೇಶ್ವರ .. 36..

ಶಿವಾರ್ಚನವಿಧಾನಂ ಮೇ ಕಾಲತಿಥ್ಯೃಕ್ಷಕೇ ತವ .

ಲಿಂಗೇಽಭಿಷೇಕಸಂಭಾರಃ ಫಲಪಂಚಾಮೃತೈಃ ಕೃತಃ .. 37..
ಪುಷ್ಪಧೂಪಾದಿ ದಾನೇ ಚ ದೀಪನೈವೇದ್ಯಕಲ್ಪನೈಃ .
ಧಾತುಪಾತ್ರೇ ತಾರತಮ್ಯಮರ್ಘ್ಯತಾಂಬೂಲಕಲ್ಪನಂ .. 38..

ತತ್ಫಲೇ ತಾರತಮ್ಯಂ ಚ ವದ ಮೇ ಕರುಣಾರ್ಣವ .

ಸೂತ ಉವಾಚ .

ಇತ್ಯಪರ್ಣಾವಚಃ ಶ್ರುತ್ವಾ ಸಂಪೂರ್ಣಹೃದಯಃ ಶಿವಃ .. 39..
ಪ್ರಾಹ ಪ್ರಮೋದಭರಿತಃ ದೃಷ್ಟ್ವಾ ತಾಮದ್ರಿಕನ್ಯಕಾಂ .

ಮಹಾದೇವೋ ಮಹಾನಂದಃ ಪರಾನಂದಮಹೋದಧಿಃ .. 40..
ಈಶ್ವರ ಉವಾಚ .

ಅಯೇ ಸುಗಿರಿಕನ್ಯಕೇ ತವ ಸರೋಜರಾಜಾನನಂ
ವಿಲೋಕ್ಯ ಮುದಮಾದಿತಃ ಪ್ರಭೃತಿ ಪಾರಸಾರಂ ಗತಃ .

ಶಿವಲಿಂಗಾರ್ಚನಫಲಂ

ಅನಂತಮಹಿಮಾಸ್ಪದಂ ಶಿವರಹಸ್ಯರತ್ನಾಕರಂ
ಸುಗೋಪ್ಯಮಪಿ ತದ್ವದೇ(?) ಶಿವಗಣೇಷು ತುಷ್ಟಿಪ್ರದಂ .. 41..

ಪ್ರಕಾಶ್ಯಮಿದಮೇವ ತೇ ಮಮ ಹೃದಿ ಪ್ರಕೃಷ್ಟಂ ಚಿರಂ
ಪ್ರತುಷ್ಟಿದಮಿದಂ ಶಿವೇ ವಿಹಿತಸರ್ವಧರ್ಮೈರಪಿ .

ನಯಾಗಶತಕೋಟಿಭಿರ್ವಿವಿಧದಾನಕೋಟ್ಯಾಪಿ ವಾ
ತುರಂಗಗಜಗೋದ್ಮೈದ್ವಿಜವರೇಷು ದತ್ತೈಶ್ಚ ಕಿಂ .. 42..

ಭಕ್ತೋ ಮೇಯದಿ ಲಿಂಗ ತುಂಗವಿಹಿತಾನಂಗಾಂಗಸಂಗೋಜ್ಝಿತೋ
ಗಂಗಾತುಂಗತರಂಗಚಂಚಲಮನಾ ಗಂಗತರಂಗಾಪ್ಲುತಃ .
ಭೂಯಾದ್ಭಾವುಕಭಕ್ತಿಭಾವಹೃದಯೋ ಭಾವೋ ಭವೇಽಪ್ಯಧ್ರುವೇ
ಲಿಂಗಾರ್ಚಾಸು ನಿಷಕ್ತಮುಗ್ಧಹೃದಯೋ ವ್ಯಕ್ತಂ ಸ ಮುಕ್ತಿಂ ಗತಃ .. 43..
..ಇತಿ ಶಿವರಹಸ್ಯಾಂತರ್ಗತೇ ಶಿವಲಿಂಗಾರ್ಚನಫಲಂ ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ .ಮಹಾದೇವಾಖ್ಯಃ ಏಕಾದಶಮಾಂಶಃ .ಅಧ್ಯಾಯಃ 1 . 32-43..

- .. shrIshivarahasyam . mahAdevAkhyaH ekAdashamAMshaH . adhyAyaH 1 . 32-43..

